
Meerara innarluuteqarpa?
Meeqqavit innarluuteqarneranik pasitsaassaqaruit

quppersagaaraq una ilinnut allataavoq.

Piginnaasakillisimanerit assigiinngitsuupput: timikkut,

tarnikkut, silassorissutsikkut imaluunniit

malugisaqarsinnaassutsikkut. Piginnaasakillineq

taamaattoq assigiinngitsutigut meeqqannut inuiaqatigiinni

allatulli peqataatitsinnginnermik kinguneqartitsippat, taava

tamanna meerarisavit innarluuteqarneranik isumaqarpoq.

Ilaatigut meerarisaq innarluuteqarnersoq qanorlu

iliortoqarsinnaanersoq nalunarsinnaasarpoq. Meeraq

paasineqanngittutut misigisinnaavoq, tamannalu

puullaaqissutaasinnaalluni.

Meeraq inuiaqatigiinni akuunissaminut akimmiffeqaruni

ikiorsiissuteqarnissaq pisariaqar-tinneqarsinnaavoq.

Meeqqap innarluuteqarneranik ilimatsaassaqarnermi

sumut qanorlu saaffiginninnissaq nalunarsinnaasarpoq.



Sumut saaffinnissavit?

Peqqinnissaqarfimmiit misissuisoqassappat, nakorsamut
piffissamik piniarsinnaavutit ilimatsaassinerillu pillugu
oqaluttuarlutit. Innarluutip suussusaanik paasinninnermi
kingunerisinnaavaa meeqqamik paasinninneruneq,
tamannalu meeqqap angerlarsimaffimmi, atuarfimmi
aamma sunngiffimmi pisariaqartitai paasineqalertarput. 
Meeqqavit meeraaqqeriviani /meeqqeri-
viani/atuareernerup kingorna ornittagaani
aammalu/imaluunniit atuarfiani sulisut
oqaloqatigisinnaavatit aperalugillu meeqqap
innarluuteqarsinnaaneranik ilimatsaassaqarnersut.
MISI, meeqqat inuusuttullu perorsaanikkut aamma tarnip
pissusaatigut 0-18-it tikillugit siunnersuisarfik
saaffigisinnaavat. MISI kommunini tallimaasuni tamani im-
mikkoortortaqarfeqarpoq. 

Sumi najugaqarneq apeqqutaalluni saaffissat
assigiinngissinnaapput. Aamma apeqqutaasinnaavoq innarluut
sorleq pineqarnersoq. Saaffiginniffissat ukuusinnaapput:



Meeqqat innarluutillit
tapersersorneqarnissaat

Pisinnaatitaaffitit pillugit imaluunniit kommuninni suliannut

tunngasoq pillugu nalornissutigigukku Tiliumut

saaffiginninnissannut tikilluaqqusaangaarputit.

Angajoqqaatut meeqqamut innarluutilimmut

ikiorneqarnissannut tapersersorneqarnissannullu

pisinnaatitaaffeqarputit. Siullertut meeqqamut

angajoqqaajussaatit paaqqutarinninnissamut – aamma

isumassuinissamut suliassat nalinginnaasut qaavatigut

ikiorserneqassaatit. 

Meeqqat innarluutillit Inuit innarluutillit taper-

sersorneqarnissaannut Inatsisartut inatsisaat aamma

Meeqqat tapersersorneqarnissaannut Inatsisartut inatsisaat

malillugit tapersersorneqarnissaminnut

pisinnaatitaaffeqarput. Taamaalilluni ikiorneqarnissamut

periarfissat amerlapput. Inatsisini taakkunani marluusuni

ikiuinissamik neqerooruteqarnermi meeqqap pisariaqartitai

salliunneqarnissanut pisussaaffiliipput. 



Meeqqamut innarluutilimmut
angajoqqaajulluni suut

pingaaruteqartut
maluginiagassaasinnaappat?

Meeqqavit immikkut pisariaqartitsinera pillugu

ikiorneqarsinnaatitaavutit. 

Innarluut pillugu meeqqat oqaloqatigisaruk

Meeraq nuannersorpassuarnik piginnaa-

sakillisimaneralu nukittoqqutaasinnaavoq. 

Meeqqap assinganik piginnaasakillisimasup

angajoqqaavi imaluunniit meeqqamut qanigisaasut

allat ujartukkit, taakku ilissitulli

misigisaqarsimasinnaasuullutillu pitsaanerpaamik

ilissinnut paasinnissinnaasuupput. Innarluutillit

peqatigiiffianut ilaasortanngorsinnaavusi. 

Innarluuteqanngitsumik qatanngutaasumut at-

taveqarnerit maluginiaruk. Qatanngutaasup innarluutaa

pillugu oqaloqatigiinnissaq aamma annertunerusumik

paaqqutarinneqarnissaa maluginiarneqarnissaalu

pingaaruteqarsinnaavoq. 



Uagutsinnut tunngasut

www.tilioq.gl

Innarluutillit pillugit oqaaseqartartoqarfik Tilioq

politikkikkut attuumassuteqanngilaq Namminersorlutik

Oqartussat ataanni inissisimasoq.

Tiliup suliassaraa Kalaallit Nunaanni inuit innarluutillit

pisinnaatitaaffii qulakkiissallugit siuarsassallugillu. 

Apeqqutissaqaruit uunga attaveqarnissannut

tikilluaqqusaavutit:

Tilioq
Aqqusinersuaq 48, 1. sal

Boks 3081 

 3911 Sisimiut

Attavigisigut
Oqaras.: + 299 24 22 44 / +299 55 19 50

